
Среќен сум што сум овде со вас денес на прославата на  завршувањето на овој проект и важен 

момент – стото основно училиште реновирано од Проектот на УСАИД за основно образование, 

што започна во 2006 година. 

 

•Преку овој проект Мисијата на САД додели речиси 1.700.000 денари (околу 37 илјади долари) за 

реновирање на училиштето "Страшо Пинџур". Но она што ме импресионира е тоа што целата 

заедница на Карбинци - градоначалникот Богдански и неговиот персонал, локалните бизниси, 

директорот Јованова и посветените наставници, родители и ученици – придонесоа со речиси еден 

милион и четири-стотини илјади (1.400.000) денари во средства и работна сила. Ова е нешто, со 

што сите треба да се гордеете! 

 

Целта на ова партнерство и овие придонеси е подобри услови за учење на вашите деца. Но, да се 

има безбедна и убава зграда е само еден аспект за добро училиште. Најважно е она што се 

случува внатре во училиштето. 

Затоа Амбасадата на САД работи со Министерството за образование и наука на подобрување на 

програмите во сите училишта и на обучување на наставниот кадар за да се обезбеди што е можно 

подобро образование и да се стекнат вештини, кои пак ќе овозможат добри кариери.  

Ученици, вие морате да ја одиграте својата улога: да се посветите на успехот со тоа што напорно 

ќе учите и ќе се грижите за вашето училиште. 

 

Родители, вашата улога исто така, е клучна.  Вашата поддршка на вашите деца и на персоналот 

на училиштето може да биде пресудна за успехот на вашите деца на училиште. 

 

Заедниците, како и локалната и централната власт, мораат да обезбедат не само соодветни 

ресурси за одржување на овој реновиран објект, туку и безбедна средина за учење. 

 

Се надеваме дека гордо ќе продолжите да работите заедно за вашето училиште и дека ќе 

изнајдете нови начини да се решаваат проблемите, со што се гарантираат подобри можности за 

идните генерации во Карбинци. 

 

Повторно, дозволете ми да ви честитам на сите за тимската работа овде, во училиштето "Страшо 

Пинџур", на градоначалникот Богдански и на Проектот за основно образование. Ви посакувам 

голем успех во годините што доаѓаат. 


